ՀԻՄՆԱՎՈՐՈՒՄ
«Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

    1․ Ընթացիկ իրավիճակը և իրավական ակտի ընդունման անհրաժեշտությունը․
    ՀՀ կառավարությունը 2023 թվականի դեկտեմբերի 28-ի N 2346-Ա որոշմամբ (այսուհետ՝ Որոշում) հաստատվել է ՀՀ-ում կենսաչափական անձնագրերի և նույնականացման քարտերի տրամադրման ենթակառուցվածքի և ծառայությունների վերաբերյալ պետություն-մասնավոր գործընկերության (ՊՄԳ) ձևաչափով ծրագրի իրականացումը (այսուհետ՝ Ծրագիր):
    Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի իրականացման մասին» N 2346-Ա որոշմամբ ծրագրի իրականացումն ապահովող գործընթացների հետ միասին հաստատվել է նաև ծրագրի գնահատող հանձնաժողովի կազմը։
    2․ Առաջարկվող կարգավորման բնույթը․
    Սույն նախագծով առաջարկվում է հանձնաժողովի կազմում ընդգրկված պաշտոնատար անձանց պաշտոնների փոփոխությամբ պայմանավորված՝ փոփոխություններ կատարել նաև գործող կառավարության որոշման մեջ՝ հանձնաժողովի նախագահի և հանձնաժողովի կազմում ընդգրկված այլ անդամների ներկայիս պաշտոնների հետ համապատասխանությունն ապահովելու նպատակով։ Մասնավորապես, հանձնաժողովի նախագահ Արփինե Սարգսյանը ներկայումս զբաղեցնում է ՀՀ ներքին գործերի նախարարի պաշտոնը, հանձնաժողովի անդամ Արմեն Ղազարյանը՝ ՀՀ ներքին գործերի նախարարի տեղակալի պաշտոնը, հանձնաժողովի քարտուղար Նելլի Դավթյանը՝ ՀՀ ներքին գործերի նախարարության միգրացիայի և քաղաքացիության պետի պաշտոնը, իսկ Լիանա Թովմասյանը՝ Հայաստանի Հանրապետության արդարադատության նախարարության «Օրենսդրության զարգացման կենտրոն» հիմնադրամի ավագ իրավաբան-փորձագետի պաշտոնը։
    3․ Նախագծի մշակման գործընթացում ներգրավված ինստիտուտները, անձինք և նրանց դիրքորոշումը․
    Նախագիծը մշակվել է ՊՄԳ ծրագրի իրավասու մարմնի՝ ՀՀ ներքին գործերի նախարարության կողմից։ 
    4․ Ակնկալվող արդյունքը․
    Նախագծի ընդունմամբ հաստատվում է հանձնաժողովի նոր կազմը՝ հայերեն, անգլերեն և ռուսերեն հավելվածներում համապատասխան փոփոխություններ կատարելու միջոցով։
    5․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
    Նախագծի ընդունումը հավելյալ ֆինանսական միջոցների կարիք և պետական բյուջեի եկամուտներում ու ծախսերում փոփոխություններ չի առաջացնում։
    6․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
    Սույն նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում։
    7․ Կապը ռազմավարական փաստաթղթերի հետ
    Նախագիծը չի բխում ռազմավարական փաստաթղթերից։


ՀՀ ներքին գործերի նախարարություն



